
AHOLINI ISH BILAN TA’MINLASH ORQALI IQTISODIYOTNI 
RIVOJLANTIRISH VA KAMBAG‘ALLIKNI QISQARTIRISH 

 
 KALIT SO‘ZLAR:   ANNOTATSIYA  

intellektual salohiyat, 
mehnat bozori, mehnat 
resurslari balansi, 
makroiqtisodiy barqarorlik, 
iqtisodiy faol aholi, mehnat 
layoqati 

Ushbu tezisda ishsizlik, kambag‘allik qatlami,mehnat 
bozori,samarali iqtisodiy islohotlar haqidagi ma'lumotlar 
mavjud. Bundan tashqari aholini ish bilan ta’minlash bo‘yicha 
chora-tadbirlar,tizimli ishlar,davlat statistika qo‘mitasi 
ma’lumotlari,yurtimizda o‘tkazilayotgan islohotlar va  
yurtimizda o‘tkazilgan tadqiqotlar  ham keltirilgan. 

 

Shu yillarda yurtimizda aholi turmush tarzini yaxshilash,aholini muhim ish o‘rinlari 

bilan ta’minlash,hamda yetakchi kadrlar tayyorlash masalalariga katta e’tibor 

berilmoqda.Shu bilan birga,samarali iqtisodiy islohotlar hamda intellektual salohiyat bilan 

bog‘liq bo‘lgan sohalardagi bir qator ijobiy o‘zgarishlar natijasida sezilarli yutuqlarga 

erishilmoqda.Mehnat bozorida yoshlarga katta imkoniyatlar berilayotganligi tufayli,jami 

aholiga nisbatan ish bilan ta’minlash ulushi yuqori ko‘rsatgichlarni ko‘rsatmoqda.Chunki 

yurtimizda yoshlar jami aholining 3/2 qismini tashkil qiladi.Yoshlarga jamiyatda munosib 

o‘rin topishiga ko‘maklashish va tashabbus ko‘rsatib mehnat qilishini qo‘llab-quvvatlash 

boyicha yurtimizda tizimli ishlar olib borilmoqda. 

Mehnat bozoridagi holatni xolisona o‘rganib chiqib baholash,mehnatga layoqatli 

aholi sonini xalqaro standartlarga mos ravishda aniqlash hamda mehnat resurslari 

balansini ishlab chiqish tartibini shakllantirishda Davlat statistika qo‘mitasi ma’lumotlari 

hamda Mehnat vazirligining ish bilan ta’minlash masalalarini o‘rganib,natijalardan 

foydalanish maqsadga muvofiq.Mehnat resurslari balansi ma’lumotiga ko‘ra 2015-yilda 

respublikaning jami mehnat resurslari 18,3 million kishini tashkil etib,shundan 99,4 foizi 

mehnatga layoqatli aholini,qolgan qismi esa ishlayotgan o‘smirlar va pensionerlarni tashkil 

qiladi. 

Yana bundan tashqari alohida ko‘rsatib o‘tish joizki,mehnat resurslarining 75,3 foiz 

qismi yoki 13,8 million nafari iqtisodiy faol aholi toifasiga,shundan 13,1 million nafari 

iqtisodiy faol aholi toifasiga kiradi. 

Bundan ko‘rinadiki, iqtisodiy faol bo‘lgan aholining ish bilan bandlik darajasi 94,8 

foizni tashkil etmoqda. Mehnat resurslari tarkibidagi qolgan 4,5 mln nafari iqtisodiy nofaol 

aholi bo‘lib, ular jami mehnat resurslarining 24,7 foiz qismini tashkil qiladi. Yuqorida 

keltirganimizdek, 2015 yil yakuniga ko‘ra aholining ish bilan bandlik darajasi iqtisodiy faol 

aholiga nisbatan 94,8 foizni, mehnat resurslariga nisbatan esa 71,4 foizni tashkil etdi. 

Mamlakatda kichik biznes rivoji uchun yaratilayotgan shart-sharoitlar va qo‘llab-

quvvatlash mexanizmlari samarali ishlayotganligi tufayli, aholining ishbilarmonlik 

qobiliyati kengayishi, yoshlarda tadbirkorlik tashabbusi ortishi kuzatilmoqda. Bu jihatlar 

o‘z navbatida, istiqbolli taklif va tashabbuslarni o‘z vaqtida rag‘batlantirishga katta yo‘l 

ochib bermoqda. Natijada, ish bilan band aholining aksariyat qismi aynan kichik biznes 

sohasida mehnat qilmoqda, tarmoqning yalpi ichki mahsulotdagi ulushi esa ortmoqda. 

Kichik biznes va xususiy tadbirkorlik rivojiga keng yo‘l ochib berilganligi aholi bandligining 

oshishi va daromadlari o‘sishida muhim omil bo‘lish bilan birga, iqtisodiyotni izchil 

rivojlantiruvchi, jamiyat barqarorligini ta'minlovchi kafolat vositalaridan biriga aylandi. 

Bu makroiqtisodiy barqarorlikni ta'minlashga, iqtisodiyot rivojlanishiga, aholining 

hayot darajasi va sifati izchil o‘sishiga mustahkam zamin yaratmoqda. Daromadlar ortib 

borishi esa, o‘z navbatida, oilalarning moddiy ahvolini sifat jihatdan o‘zgartiryapti. Bu eng 

muhim, ta'bir joiz bo‘lsa, ustuvor ahamiyatga ega. Bunda sanoat korxonalarini 

modernizatsiya qilish, zamonaviy texnologiyalar bilan ta'minlash jahon bozoriga 

raqobatbardosh mahsulotlar chiqarish imkonini bermoqda. 

Respublikamizda vaqtincha ishsizlik mavjudligi sabablaridan biri - ishchi kuchiga 

bo‘lgan talab va taklif o‘rtasidagi nomutanosiblikdir. Ya'ni, ish bilan band bo‘lmagan 

aholining katta qismi malakasiz xodimlar va mehnat bozoriga birinchi marta chiqayotgan 

yoshlarni tashkil etmoqda. Aksincha, iqtisodiyot tarmoqlarida yuqori malakaga va ish 

tajribasiga ega bo‘lgan kadrlarga talab ortib bormoqda. 

Ikkinchidan-ishlab chiqarish kuchlari notekis joylashganligi sababli hududiy 

tarmoqlarda bandlik turlicha ko‘rinishga ega bo‘lib, Toshkent shahri va Toshkent, Farg‘ona, 

Navoiy, Samarqand hamda Buxoro viloyatlarida aholining sanoat, qurilish, transport 

sohalarida bandligi nisbatan yuqori. Qishloq xo‘jaligi sohasida esa Surxondaryo, 

Qashqadaryo, Namangan, Jizzax va Sirdaryo viloyatlarida yuqori deyish mumkin. 

          Qayd etilgan mulohazalar mamlakatimizda iqtisodiy faol aholining ish bilan 

bandlik darajasini oshirish lozimligini ko‘rsatadi. Buning uchun esa, ,,Ishga joylashtirishga 

muhtoj mehnat bilan band bo‘lmagan aholini hududlar bo‘yicha hisoblab chiqish 

metodikas’’ni yanada takomillashtirgan holda, ,,Mehnat resurslari, bandlik va aholini ishga 

joylashtirishning hisobot va istiqbol balansini ishlab chiqish metodikasi’’ni ishlab chiqish, 

hamda respublika hududlarida uni amaliyotda qo‘llanilishini joriy etish lozim. 

Mehnat resurslari, bandlik va aholini ishga joylashtirishning hisobot va prognoz 

balanslari quyidagi maqsadlar uchun ishlab chiqiladi: 

• aholi bandligini, birinchi navbatda, yoshlarni va mehnatga layoqat yoshiga yetgan 

va birinchi marotaba mehnat bozoriga kirib kelayotganlar bandligini ta'minlash uchun ish 

o‘rinlari tashkil etish parametrlarini aniqlash; 

• hududlarni ijtimoiy-iqtisodiy jihatdan va iqtisodiyot tarmoqlarini rivojlantirish 

strategiyasini hisobga olgan holda mehnat bozori istiqbolini aniqlash; 

• ta'lim muassasalari tomonidan kadrlar tayyorlash miqdorini aniqlash.  

Ushbu metodikada quyidagilar aks ettirilishi lozim: 

Birinchidan, O‘zbekiston Respublikasining mehnat resurslari, bandlik va aholini ishga 

joylashtirish balansining namunaviy tuzilmasi. Istiqbolni belgilashda yuzaga kelishi 

mumkin bo‘lgan qiyinchiliklarni bartaraf qilish uchun mazkur namunaviy tuzilmada 

ko‘rsatkichlar nomi, ularni hisoblash algoritmi, hisobot balansi, bahoda (joriy yil) va 

prognoz balansi (kelgusi yil) o‘z aksini topishi kerak. 

Ikkinchidan, mehnat resurslari, bandlik va aholini ishga joylashtirish balansini 

shakllantirish uchun ma'lumotlar taqdim etish sxemasi. Ushbu sxemada ma'lumotlar 

mazmuni (nomi)ni, ma'lumotlarni taqdim etuvchi vazirlik va idora nomini, ma'lumotni 

taqdim etish muddatini hamda qayerga taqdim etilayotganini aniq ko‘rsatib o‘tish 

maqsadga muvofiq. 

Shu jumladan yana yurtimizda quyidagi tadbirlar ham amalga oshirilmoqda: 

1.Mehnat yarmarkalarini tashkil etilganligi, 

2.Aholini ish bilan taminlovchi xususiy konsalting firmalarining tashkil etilganligi, 

3.Xususiy sektorlarni tashkil etilganligi, 

4.Bandlikka ko‘maklashish markazlarining tashkil etilganligi, 

5.Barcha ortiqcha  hujjatlarning kamaytirilishi va offline rejimidan raqamli-online 

tizimga o‘tkazilishi, 

6.Argos,MyJob.uz,Ish-mehnat.uz shu kabi platform va saytlarning ishga tushirilishi 

hozirgi kunda yoshlarni nafaqat yoshlarni butun ishsiz aholi uchun juda katta samara 

bermoqda.  

